
LOGOPEDAS DA AREA SANITARIA DE VIGO CELEBRAN O DIiA EUROPEO DA
LOGOPEDIA CUN VIDEO NO QUE FALAN DA IMPORTANCIA DO SEU TRABALLO EN
DIFERENTES ESPECIALIDADES SANITARIAS

e Este ano, o Dia Europeo da Logopedia esta dedicado a destacar o cada vez
maior apoio que presta esta disciplina a outras areas da saude coas que
traballan conxuntamente

* Persoas de todas as idades con doenzas que afectan a fala ou a degluticion
precisan de tratamentos e rutinas propostas por profesionais da logopedia

< Na Area Sanitaria de Vigo, mas dun millar de persoas foron tratadas por
profesionais da logopedia ao longo de 2023

» O video esta dispoiiible no perfil de Instagram da Area Sanitaria de Vigo:
https://www.instagram.com/p/C4K9QC7sFkQ/

Vigo, 6 de marzo de 2024. Logopedas da Area Sanitaria de Vigo celebran o Dia
Europeo da Logopedia cun video no que, por un lado, mostran como profesionais
doutras especialidades sanitarias valoran o traballo das e dos logopedas nos
tratamentos e terapias aos seus pacientes e a importancia da logopedia nos seus
equipos, e por outro, a opinidn de persoas coidadoras de pacientes falando da
logopedia como unha axuda esencial e influinte na mellora da calidade de vida destas
e destes pacientes.

Equipo de rehabilitacion e logopedia da Unidade de Ictus. De esquerda a dereita, Dr. Mancifieiras Montero (Neuroloxia),
Dr. Beiras Alba (Neuroloxia), Dra. Bellas Lamas (Neuroloxia), Dra. Barrio-Alonso (Rehabilitacion), D? Eva Garcia-Minguillan
(Fisioterapeuta), D. Nicolds Peixegueiro (Fisioterapeuta), D. Javier Bueno (Logopeda)

Esta iniciativa xorde dun grupo de logopedas da Area Sanitaria ao tratar de visibilizar a
importancia do seu labor xunto con profesionais doutras especialidades sanitarias e
das persoas que estan ao coidado de pacientes, xa que o Dia Europeo da Logopedia esta
dedicado este ano precisamente a destacar a transversalidade da logopedia na saude.

Apoio en moitos campos

A logopedia é a disciplina que se encarga do estudo, diagndstico, rehabilitacion,
seguimento e prevencion de dificultades de caracter comunicativo ou de degluticién.
Desenvolve a sUa actividade en todas as idades da vida, dende atencidn as dificultades
en neonatos, ingresos en UCI pedidtrica e Atencidon Tempera, ata a vida adulta e as
idades mais avanzadas.

Desenvolven este labor fisioterapeutas e terapeutas ocupacionais que traballan dia a
dia cumprimentando os obxectivos desexados e ofrecendo un enfoque multidisciplinar
de calidade; dende ofrecer recomendacions que poden ir dende rutinas para cambios
posturais, o emprego de materiais adaptados ou ofrecer recursos comunicativos
acorde co nivel e necesidades de

cada paciente. '

O seu campo de actuacién é moi
diverso, de maneira que poden
participar, tanto na atenciéon dos
pacientes con dano cerebral
adquirido, enfermidades
neurodexenerativas ou trastornos
do desenvolvemento, como a
atencion do doente oncoldxico,
patoloxia respiratoria, trastornos da
voz ou problemas de audicion, por
citar as mais comuns.

Por este motivo, cada vez é mais patente a necesidade de profesionais da logopedia
traballando en equipo con multiples profesionais, como fisioterapeutas, terapeutas
ocupacionais, enfermeiras, especialistas en rehabilitacién, otorrinolaringélogos,
pediatras, neurélogos, médicos intensivistas, nutricionistas, endocrindlogos, etcétera...

Xunto con esta tarefa, a logopedia destaca ademais no traballo con persoas
coidadoras de pacientes e/ou persoas maiores. Problemas de comunicacion ou de
alimentaciéon dificilmente poden ser abordados de maneira illada ou sen a
participacion do contorno. Por iso, dentro da atencion logopédica, a intervencién
conxunta coas persoas coidadoras é un piar fundamental do proceso.

Traballo continuado

Asi, dende a Area Sanitaria de Vigo desenvolvesen diferentes iniciativas para a axuda e
formacién das persoas coidadoras, como os obradoiros dirixidos a persoas coidadoras
de pacientes con patoloxia neuroldxica impartidos dende o ano 2021 onde se visibiliza
a importancia e os beneficios dun enfoque multidisciplinar de calidade e que tefia en
conta as persoas que estan detras dos coidados dos e das pacientes.

Estrada Clara Campoamor n°® 341
36312 Vigo (Pontevedra)

T. +34 986 217 091
comunicacion.vigo@sergas.es



SERVIZO

GALEGO ,
DE SAUDE AREA SANITARIA DE VIGO

No ano pasado, logopedas da Area Sanitaria de Vigo atenderon a mais de 1.000
pacientes de moi diversas patoloxias e na actualidade contintan traballando de
maneira conxunta con outros profesionais e coas persoas coidadoras na procura dunha
comunicacién e degluticién mais eficaz que permita un mellor axuste da persoa
afectada co seu contorno acadando a maxima calidade de vida.

